
Gezurrekin inora ez! Izena
zikindu besterik ez!

Pasa den astean atal honetan
Maria Larrazak idatzitako gutu-
nari erantzuna: 

Maria Larraza, bere kotxe be-
rria Mini Cooper, eskuz garbi-
tzeko asmoz joan zen Ibai-Ondo
Garbiketak enpresara.

Kotxea garbitzen ari zela,
«marratzen ari zitzaiola» kontu-
ratu zenean, bertako arduradu-
narengana joan zen erreklama-
tzera. 

Bertan, instalazioen ardura-
duna aurkitu eta «orraziak ko-
txea marratu ziola» esan zion.
Honek, berriz, orrazi berriak zi-
rela eta ezinezkoa zela marra-
tzea erantzun zion. Mariak, ins-
talazio hobeagoak eduki behar
zituzkeel esan zioenean, ardura-
dunak «y una negra que te abani-
que tambien» erantzun zion.

Kotxeko marrak ikustera joan
ziren. Giltza batekin egindako
marrak ziruditen; atean bat, ka-
potean beste bat, aletan, eta sa-
paian beste. 

Marratzen ari zaizula kontu-
ratu eta segituan garbitzeaz uz-
ten baduzu, ezinezkoa da horren
sakabanaturiko marrak eduki-
tzea. 

Arduradunak, marra horiek
orraziak eginak ez zirela esan
zion eta ea nola egin zituen eran-
tzun zion. Hitz tira-bira baten
ostean, arduradunak, orrazi ber-
berarekin garbituko diola ko-
txea proposatzen ido. 

Kotxea marratu ezkero, oso-
osorik konponduko diola esanik.

Horrela bada, kotxea garbi-
tzen dio. Garbitu ostean, marra-
rik ez zenez agertu, orraziak egi-
nak ez ziren marra horietaz ez
zela kargu egingo erantzun zion

arduradunak. Orduan, Mariak
seguruko orriak eskatu zizkion
espresako jabeari. 

Honek, aldiz, berak ez iztue-
nez marra horiek egin, ez zizkio-
la zertan seguruko orriak eman
beharrik esan zion.

Erreklamazio orria eskatu
zuen. Honek, eman ondoren,
«Berak garbitu du. Ez dakizun
ibilgailua zein egoeratan ailega-
tu den hona. Hori dela eta, ez
dugu gure gain hartzen» sinatu
eta idatzi zion. 

Egun batzutara, orrazi hura
falta izan zen baten batek lapur-
tuta. Zeinek? Zergatik? Non
erreklamatu?
Ibai-Ondo Garbiketak

Musika eskola

Jokin Ansorena kultur teknika-
riarengana jo ostean, Andoni
Iturzaeta kultur zinegotziari
idatzi ostean eta Tolosako alkate
Jokin Bildarratz berari idatzi os-
tean, lehenengoaren erantzuna
soilik jaso dut: «Aurrekontu ara-
zoa da».

Lotsagarria iruditzen zait To-
losako Udalak Musika Eskolan
duen eskaria ez asetzea. Ez da
normala ume bat lau urte ditue-
netik musika eskolara eramatea
eta instrumentua aukeratzeko
garaia heltzen denean berak
nahi duena ez izatea. Hau da nire
semearen kasua, esaterako, per-
kusioarekin. Guztiek eskuak
garbitzen dituzte eta inorrek ez
du irtenbiderik ematen.

Gero gazteria bandan, txaran-
gan eta bestelako musika jardue-
ratan parte hartzen ikustea gus-
tatzen zaigu; nire semeari, bede-
ren, gogo eta nahi guztia kendu
diote. 
Nerea Lopez de Murillas.

‘Goiza pasa 2008’
udaleku irekiak Iruran

Goiza pasa 2008 udaleku irekiak
herrian bertan, aurten Iruran
ekainaren 30etik uztailaren
30era egingo dira. Izen-emate-
epea ekainaren 12ra arte egongo
da zabalik.

Alde batetik, 2 eta 11 urte arte-
ko haurrak eman dezakete izena
udalekuetan parte hartzeko. 

Aurten bi txandatan parte har
daiteke: Ekainaren 30etik uztai-
laren 14ra.eta uztailaren 15etik
30era. Edo hilabete osoa (ekai-
naren 30etik uztailaren 30era.

Ordutegia goizeko 10:00etatik
13:00etara da. Norbaitek lehena-
go atera behar badu etxetik eta 7
urte edo gutxiagoko haurra
badu, 09:00etarako ekar dezake
Irurako Ludotekara eta Goiza
pasako begiraleek zainduko
dute (10 euro gehiago ordaindu-
ta).

Bestalde, begirale gisara parte
hartu nahi duenak Irurako Uda-
lekuetan, goian adierazitako epe
berdina du kurrikuluma aurkez-
teko Irurako Udaleko kultura
bulegoan.

Begirale gisara parte hartzeko
ezinbestekoa da 18 urte beteak
izatea eta euskaraz jakitea. Ho-

rrez gain, baloratuko da Irura-
koa izatea, Irurako haurrak eza-
gutzea, udalekuetan eskarmen-
tua izatea eta batez ere horrelako
gauzetan parte hartzeko eta an-
tolatzeko gogo handia eduki-
tzea.

Lan-egutegia izango da ekai-
naren 23tik uztailaren 30era.
Egunero gutxienez goizeko
09:00etatik 13:00etara lan egin
beharko da eta gainera egun ba-
tzutan (astean behin) arratsalde-
ko 17:00ak arteko disponibilida-
dea izan beharko da.Zalantzak
argitzeko idatzi kultura@iru-
ra.nethelbide elektronikora.
Irurako Udala

Otañokoak Flemingen

Nolegaprograma barruan (eus-
kara erabilera areagotzeko ikas
gelaz kanpo ) diru laguntzari es-
ker elkartrukatzea izaten dugu
beste ikastetxeekin, hainbat
ekintza eginez. Batzuetan be-
raiek guregana datoz besteetan
gu hara goa. Aurten Zizurkilgo
Otañokoak etorri zaizkigu 
eta antzerki polita eta olerki sor-
ta eskeini digute. Guk berriz,
abesten eta dantzan aritu ga-
tzaizkie.
Fleming haurreskola (Villabona)

E skualdeko bi pilotari eskuz
banakako txapelketako fina-

lista izatea sekulako albistea da.
Baina tranpa txiki bat dauka: Lei-
tzaldea Tolosalderatu egin ge-
nuela Hitzarako. Bestela ezinez-
koa litzateke. Pentsa, Gipuzkoa
osotik ere ez da inor iritsi azken
urteotan finalera, Joxean Tolosa
amezketarrak irabazi zuenetik.
Hau izan da, besteak beste, Lei-
tzaldeak urte hauetan eman
duen ekarpenik handiena duda-
rik gabe. Hala ere ez da bakarra
izan: beste kirolari, kultur pertso-
nai, ekitaldi eta saio asko ere badi-
tu eskualde nafar anaiak. Zorio-
nak, aupa Oinatz eta Abel eta eo-
nen ga!

40 urte bizi bete ditu Laskorain
ikastolak eta bere historian zehar
partaide izan dituen 4.000 ikasle
inguru, haien gurasoak eta ia 200
langileen artean aukeraketa 
eginda, liburu batean jaso ditu
hainbat bizipen, oroimen eta sen-
tipen. Gaur egungo ikasle hel-
duenek ere poesia emanaldi
aparta eskaini dute aste honetan
bertan Leidorren, liburuaren
aurkezpena zela eta. Ikastaro
amaierako ikastetxeetako jaialdi
ugari izaten dira egun hauetan.
Maila goian jarri dute gazte
hauek. 

Gaur bukatuko da Mundua
Tolosan musika ekimena Esko-
ziako zelta doinuekin. Leiho ezin
hobea ireki digute antolatzaileek
eremu horretara. Israelgo abesla-
ri bati boikota egiteko aprobetxa-
tu zuten batzuk. Turkiako ordez-
kariarekin ez dute gauza bera
egin, nahiz eta (beraien eskeme-
tan) giza eta herrien eskubideak
ere zanpatuak izan bertan. Zein
da jarraitzen duten hiruko erre-
gela? 

Gerontogiko berriko solairu
batek gaixo mentalak hartuko di-
tuela esan dit txoritxo batek. Egia
al da? Hala bada, zergatik ez da
inon argitaratu? Ez al da kome-
ni?

Leitzatik
Turkiara

›› Kale kantoitik
Joxemi Saizar

Atal honetan zuen kexak, iradokizunak, eskertzak... argitaratzen ditugu ostiralero. Horiek guri
helarazteko hainbat bide dituzue: Interneten, ‘www.tolosaldekohitza.info’ webguneko ‘Zurea da hitza’
atalean; e-mailez, ‘tolosaldean@tolosaldekohitza.info’ helbidean eta 943 655695 zenbakian.

Otañoko ikasleek Flemingoak bisitatu zituzten.HITZA

SSoka motzean

«Loreekin lan egitea polita da, 
baina fisikoki gogorra ere bada»
JON CASARES ›
Goroldi enpresako arduraduna

E. EZEIZA

San Frantzisko ibiltokiko lorategietako loreak aldatzen topatu ditugu
Goroldiko langileak. Jon Casares (Leitza, 1958) arduradunak azaldu digu
euren lana nolakoa den.
Zer landare ari zarete landatzen?
Begonia, petunia txuria, binca, matricaria eta alegria. Nahasketa bat da.
Aldatzeko garaia zen?
Bai, neguan belarra izaten da, eta orain garaiko loreak landatzen ditugu,
zonaldearen arabera beti ere.
Gustatzen al zaizu zure lana?
Loreekin lan egitea polita da, baina fisikoki gogorra dela esan behar. Zer-
baitetaz kexatzekotan, txakur kakekin izaten dugu nahikoa lan zelaietan. 
Zure etxean ere loreak ba al dituzu?
Bai, lorategi txiki bat dut, eta landatzen ditut loreak.
Polita al dago une honetan herria?
Bai, baina kontua da, azken euriteengatik belar ugari dagoela, eta orain
lan asko dugu hori txukuntzen.

Ederki igaro zuten atzokoan gaztetxoek Pirritx eta Porrotxekin.KLISK

Zaindu beharreko altxorra
Ingurumena ›› Hainbat
ekitaldi izan ziren 
atzo eskualdean
Ingurumenaren
Nazioarteko Egunean.

ERREDAKZIOA

Ingurumenaren Nazioarteko
Egunarekin batera, atzo hasi zen
Aste Berdea. Hala, Tolosan nahiz
eskualdeko herri batzuetan hain-
bat ekitaldi izan ziren.

Tolosako Udalak herritarrak
berdez janztera gonbidatu zituen
atzokoan. Eta hala egin zuten
eguerdian Plaza Zaharrean ingu-
rumenari buruzko manifestua ira-
kurri zuten gaztetxoek. Pirritx eta
Porrotxek ere  bat egin zuten eki-
menarekin, eta haurrekin kantuan
aritu ziren. Pailazoekin jolasteaz
gain, gurpildun zezenekin ere jo-
lasteko aukera izan zuten gazte-
txoek. Arratsaldean, berriz, Haur
Liburutegian gaztetxoei zuzendu-
riko zientzia tailerrak izan ziren. 

Gaiarekin zerikusia duen filma
izan zen baita ere atzo ikusgai Lei-
dorren Zine Forumean, Blade
Runner, hain zuzen.

Herriko zuhaitzak ezagutuz
Tolosako zuhaitz berezi batzuk bi-
sitatzeko ibilaldi gidatu bat eskai-
niko dute Ingurumen Eskolako

Jon Casares (ezkerrean) Goroldiko lankideekin. I. TERRADILLOS

hezitzaileek gaur. Zuhaitzen
ezaugarriak, kuriositateak eta ba-
tik bat Elosegitarren lorategiari
buruzko hainbat informazioa
emango dute. Nahi duten herrita-
rrek aukera izango dute izena
emateko 943 65 25 44 zenbakira
deituta, edo zuloagatxiki@euskal-
net.net helbidera idatzita.

17:00etan izango da, eta ordubete-
ko iraupena izango du. San Fran-
tziskon, Frontoi kafetegiaren au-
rrean egin dute hitzordua.

Bestalde, Ernioaldeatik antola-
tuta, bisita egin zuten Emausen
Ekocenterrera. Hamar bat lagun
joan ziren, gehienbat Aduna eta
Villabonakoak.

Bigarren eskuko azoka
Ernioaldeak antolatuta ere, bihar
Villabonan bigarren eskuko azoka
egingo dute Berdura plazan,
10:30etik 14:00etara. Leku berdi-
nean, Inguru/Menua antzezlana
egingo du Ten Con Ten taldeak . 

Jesusen Bihotza Ikastolakoak
izango dira postu bat jarriko dute-
netako bat. Idoia Ariznabarreta
irakasle eta Eskolako Agenda
21eko arduradunak dioenez, azo-
kan parte hartzeak ikasturte hone-
tan egiten ari diren lanarekin bat
egiten du: «Hondakinen gaia jo-
rratzen ari gara. Birziklatzea eta
gauzak berrerabili behar direla
bultzatzen ari gara. Besteek gure
gauzak aprobetxatu ditzazketela
ikusteko modu bat azoka».

Leire Orellak esperientzia badu
bigarren eskuko azoketan.  Azken
aldian Hernanin hilean behin egi-
ten dituzte. «Oraindik ez dago ohi-
tura handia gure artean horrelako
azokekin», dio, «baina oso gauza
dibertigarria da eta animatuko
nioke jendeari bai postua jartzera
bai azokara joatera». Aste Berdea-
ren baitan horrelako ekimen bat
antolatzea oso positibotzat jotzen
du Orellak. «Birziklatzea etorkizu-
na izatea onena izango litzateke». 



«Oso gogorra izan den arren, berriro
ere korrituko nuke Italiako Giroa»
Txirrindularitza›› Giroa korritu ostean berriro ere
etxean da Josu Agirre; esperientzia polita, baina
aldi berean gogorra izan dela dio txirrindulariak.

E Elkarrizketa JOSU AGIRRE › Txirrindularia

E. EZEIZA - I. TERRADILLOS

Joan den igandean amaitu zen Ita-
liako Giroa. Egun bat  beranduago
iritsi zen Josu Agirre (Tolosa, 1981)
etxera. Euskaltel-Euskadi taldea-
rekin pasa den urtearen amaieran
sinatu zuen urtebeteko kontratua
eta hau izan da orain arte txirrin-

tzeko gogoa  ematen zidan. Baina,
barruan nuen indarrari eta zuzen-
dariak emandako animoei esker
aurrera jarraitzea erabaki nuen. 
Gehien zeinetan gozatu zenuen?
Ihes eginda ibili nintzen hartan,
eta erlojupekoan ere oso gustura
ibili nintzen. Ez nengoen ongi eta
ahal nuena egitera joan nintzen,
baina jendearen animoekin asko-
zaz ere hobeto aritu nintzen.  Pai-
saiaz gozatzeko aukera ere izan
nuen gainera. 
Garaile bezala ikusten al zenuen
Alberto Contador?
Irabazlea italiar bat izango zela
uste nuen.  Gainera Alberto Conta-
dorri azken momentuan esan zio-
ten Giroa korritzera joateko. Opo-
rretan zegoen, nahiz eta jende as-
kok ez sinestu. Gertatzen dena da,
Alberto oso ona dela. Gainera, le-

hendabizi, astebeterako bakarrik
joateko asmoz zuten, baina egune-
tik egunera hobeto ikusten zenez,
amaierara arte geratzea erabaki
zuten. Dena den, Giroa normalean
italiarrentzat izaten da. Aurten ere
ikusi da, Albertok itzuli oso ona
egin du, eta min handia egin die
bertakoei.
Euskaltel-Euskadi, talde gisa,
gustura al dago egin duzuen lana-
rekin?
Koldo Fernandez Larreak esprin-
tean irabaztea espero genuen, bai-
na ez zuen lortu. Pena da ez dugula
etaparik irabazi, eta askotan diru-
di, garaipenik ez baduzu lortzen,
ez duzula ezer egin. Baina han
egon beharra dago ikusteko etapa
oso gogorrak direla. Baina, orain-
goz gurekin gustura daudela esan-
go nuke.
Gustura zaude zugan konfidan-
tza jarri dutelako.
Bai, nire helburua zen, gutxienez
baliagarria izatea taldearentzat.
Niri berdin zait tiratzea. Horreta-
rako, laguntzeko hartu nautela
uste dut, eta orain arte, ahal dudan
guztia eman dut. Dena den, 27 urte
ditut eta gazte asko datoz atzetik,
horregatik, lan handia egin beha-
rra daukagu.
Berriro ere Giroa korritzea gusta-
tuko al litzaizuke?
Bai, joango nintzateke. Nahiz eta
onartu, oraingo honetan gaizki
pasa dudala momentu batzuetan.
Gainera, hori, seinale ona izango li-
tzateke, beste urtebeteko kontra-

tua sinatu beharko bainuke horre-
tarako. Horrelako aukerak apro-
betxatu beharra daude.
Giroaren ondoren, zein lasterke-
tetan hartuko duzu parte?
Orain, hilabete honen amaieran
Espainiakoetan korrituko dut. On-
doren, inguruan beste proba ba-
tzuk izango dira. Honez gain, Po-
loniako itzulia dago, baita Espai-
niakoa ere eta Alemaniakoa. Hala
ere, oraindik ez digute egutegi ze-
hatza eman.
Orain, atsedena hartzeko denbo-
rarik ba al duzu?
Itzulitakoan, astelehenean ibili
nintzen, baina bihar arte gehiago
ezin naiz ibili. Gero, Espainiakoa
korritu eta gero beste pare bat
egingo ditut. Dena den, jende as-
kok esaten du saturatuta bukatzen
duela horrelako itzuli baten ondo-
ren, eta niri ez zait hori gertatu.
Gustura amaitu dut eta korritzeko
gogoz nago orain ere.
Giroko egun arrunt bat nolakoa
da?
Normalean 11:00ak aldera hasten
gara. Etapa baino bi edo hiru ordu
lehenago jaikitzen ginen, hoteletik
etaparen abiapuntura joateko bi-
daia luzeak egin behar izaten bai-
kenituen. Gosaltzeko, pasta, litro
erdi esne, opilak txokolatearekin...
jaten genituen, gorputzak asko es-
katzen baitizu. Gero, etapa amaitu
ondoren, autobusa hartzen dugu,
bertan dutxatzen gara batzuetan
eta hotelera itzultzen gara. Han,
afaldu, masajeak hartu, taldekide-
ekin hizketan egon, eta segituan
ohera joaten gara. Bidaia luzeak
egin beharra dauzkagu, eta ez dau-
kagu denborarik kalera ateratzeko
eta aisirako. 
Azken aldian, dopinaren inguru-
koak baretu direla dirudi?
Lehen, gehiago saltzen zuen posi-
tibo batek, garaipenak baino. Txi-
rrindularia izateagatik drogazalea
zinela zirudien. Logikoa da sus-
moak egotea, baina kontrol gehien
pasatzen ditugun kirolariak txi-
rrindulariak gara.  Gainera, azke-
nean guk pairatzen ditugu ondo-
rioak, eta kaltetu handienak gara.
Txirrindulariak jomugan egon
gara denbora luzez, gainontzeko
kirolariez ez dute ezer esaten.
Txirrindularitzak bizitza arrunta
baldintzatzen al dizu?
Bai, esaterako, orain egun batzuk
jai ditut eta gustura mendira joan-
go nintzateke, baina ezin dut, edo-
zein lesio egiteko arriskua baitau-
kat. Bestalde, denbora librea duda-
nean, lagunekin eta etxekoekin
egoten saiatzen naiz. Momentu
txiki horiek, niretzat handiak dira
eta aprobetxatu beharra daude.
Eskualdeko txirrindulari  bat, Lei-
re Olaberria Olinpiar Jokoetara
doa. Nola ikusten duzu bera?
Oso ongi ikusten dut. Gainera nes-
kek oraindik eta zailago daukate
eta meritua dauka. Berandu hasi
zen, baina oso ongi dago eta ea ira-
bazten duen. Azken batean ga-
rrantzitsuena gustura egotea eta
horretan jarraitzea da.

hotzarekin gehiago. Dolomitako
etapetan, beherantz 30 kilometro
inguru egin behar genituen, eta ho-
tzarengatik dardarka hasi nintzen.
Ezin nien pedalei eman eta oso
gaizki pasa nuen. Gero, te beroa
hartuta eta hala moduan, buelta
ematea lortu nuen.
Ordura arte ez zenituen horren-
beste etapa egin jarraian.
Giroa arte, astebete egin nuen
gehienez. Gainera, azkenerako
gorputza ez da ongi joaten, eta
itzuliak ez zaizkit gehiegi gusta-
tzen, ez naiz ongi ibiltzen. Behe-
rantz joaten naiz, egun batzuk
onak eta besteak okerragoak iza-
ten ditut. Bestalde, lehendabiziko
egunean gehienezko multsazioe-
tara iritsi zaitezke, baina azkene-
koetan ez. Dena den, hau gorpu-
tzaren araberakoa da.
Zeintzuk izan dira etapa gogorre-
nak Giroan?
Ibilbideari begiratuta, azken au-
rreko etapa, Mortirolo eta Gavia
mendateen igoera. Dena den, oso
gaizki igaro nuen nik ere, mundia-
leko ibilbideak zeharkatzean.
Hankek ez zidaten erantzuten, eta
bizikletatik jaitsi eta etxera itzul-

nekien hanketan indarra izango
nuen edo ez. 140 kilometro egin
genituen nik eta beste batek alde
eginda. Bera hasi zen alde egiten,
eta nik jarraitu nion. Gutxitan
suertatzen dira horrelako auke-
rak, eta aprobetxatu beharra zego-
en. 
Gogorra al da ihesaldian joateko
egin behar den lan hori?
Hasierako momentua da zailena.
Taldean lasai antzera zoaz, eta era-
soan hasten zarenean, pultsua az-
kartzen da eta hanketako mina ere
hasten da. Momentu horretan
uste duzu agian ezingo duzula, bai-
na gero ohitzen zara.  
Ihesaldi batean parte hartzea oso
onuragarria da txirrindulari ba-
tentzat.
Niretzat nahiz taldearentzat da
onuragarria. Gure helburua hori
zen, horrelako etapa batean nabar-
mentzea. Mendiko probetan oso
zaila baita aurrean joatea.
Lehendabiziko Giroa, amaitzea
ere nahiko lorpen da. Uneren ba-
tean uste al zenuen, ez zenuela
amaituko?
Bai, bi alditan behintzat bai. Izan
ere, euriarekin sufritzen dut, baina

Zein helburu zenituen Girorako?
Taldeari laguntzea zen xede nagu-
sia. Esan izan balidate, alde eginda
ibiliko nintzela etapa batean, ez
nuen sinestuko. Bukatzea bera ere
nahikoa da horrelako proba bat,
eta hori lortu dugu.  
13. etapan ihesaldian joatea ere
lortu zenuen.
Ez nuen uste hartuko nuenik. Ha-
sieran, azkar atera zen, gero geratu
bezala egin zen, eta momentu ho-
rretan, taldeko batek esan zidan,
ihesaldia hartu nahi banuen aurre-
ra joateko. Nik nahi nuen, baina ez

dulari gazteak parte hartu duen
itzulirik «gogorrena».
Zer moduzko esperientzia izan da
Italiako Giroa korritzea?
Oso polita, baina oso gogorra aldi
berean, gogorregia. Ongi antolatu-
ta dago txapelketa eta jende ugari
dago animatzen.

I. TERRADILLOS

Esan izan balidate 
alde eginda ibiliko
nintzela etapa batean, 
ez nuen sinestuko

Taldekideei laguntzeko
hartu nautela uste dut,
eta orain arte ahal 
dudan guztia egin dut

Dolomitako etapetan,
beherantz, hotz handia
zegoen eta dardarka, 
oso gaizki pasa nuen 

LANA
]Zaintzailea. Neska euskalduna
behar da umeak zaintzeko. Intere-
satuek deitu  685 72 20 47edo
635 71 24 41ra. 
] Iturgina. Iturgin lanetarako per-
tsona behar dugu. Interesa dute-
nek deitu 685 22 70 58ra.
]Zaintzailea. Emakume euskal-
duna behar dugu, etxeko lanak

egin eta bi ume zaintzeko. 
Deitu 635 04 57 98ra.

SALGAI
]Autoa. 98. urteko mitsubishi au-
toa salgai. Deitu 617 90 91 80ra. 
]Etxea. Etxebizitza salgai, 
Tolosako Alde Zaharrean. Mer-
kea. Obra egin behar da. Deitu 657
23 0011era edo 634 91 94 82ra.

Iragarki laburrak

@ Zurea da hitza. Zure ingu-
ruan gertatzen diren albis-

teen berri eman dezakezu atal ho-
netan. Baita eskerrak, kexak eta
iradokizunak idazteko aukera izan
dezakezu. Jasotako testu nahiz ar-
gazkiak TOLOSALDEKO ETA LEITZALDE-
KO HITZAren webgunean aurkitu
ahal izango dituzu. Bestalde, pape-
reko edizioan ere argitaratuak
izango dira. Dena den, komeniga-
rria da, albistea bidaltzearekin ba-
tera telefono bat ere uztea, harre-
manetan jarri ahal izateko. 

www.tolosaldekohitza.info

Txinparta elkartearen 
Eguna ospatuko dute bihar
Kultura ›› 19:00etan meza
izango da zendutako
bazkideen alde, eta
20:30ean, berriz, afaria
egingo dute elkartean.

ERREDAKZIOA

Txinparta elkartearen Eguna os-
patuko dute bihar. Hori dela eta,
Frantziskotarren Elizan meza
egingo dute zendutako bazkide
guztien oroimenez, 19:00etan. On-
doren, 20:30ean afaria izango da
gure elkartean.

Bestalde, San Joan jaietan egin-
go duten Felix Yarzaren oroime-
nezko IV. Pintura Lehiaketa ere ja-
danik prestatzen hasiak dira. Koa-
droak hilaren 16, 17 eta 18a
bitartean entregatu beharko dira

Txinparta elkartean, 19:00etatik
21:00etara.

Epaimahaiaren erabakia Era-
kusketaren inaugurazio egunean
ezagutzera emango dute hilaren

21ean, 18:30ean. Erakusketa hila-
ren 22, 23 eta 24an bisitatu ahalko
da, goizez 12:00etatik 14:00etara
eta arratsaldez, 19:00etatik
21:00etara.

Txinparta elkartean izango dira ikusgai lehiaketara aurkeztuko diren lanak. I. G.

San Joan jaietako Koadrilen
Egunerako txartelak salgai
ERREDAKZIOA

San Joan jaietako Kuadrilen Egu-
nerako txartelak gaur hasiko dira
saltzen. Tolosako Orbela taberna-
ra jo beharko da txartelak eroste-
ko; gaur eta datorren ostiralean, hi-
laren 13an 19:00etatik 21:00etara
eskuratu ahalko dira, eta bihar eta
datorren larunbatean, hilaren
14an, berriz, 12:00etatik 14:00eta-
ra.

Aurtengo egitaraua 
Aurtengo jaietan Koadrilen Egu-
nerako (hilak 21) antolatu duten
egitarauari dagokionez, 12:00etan
izango da txupinazoa eta hamai-
ketakoa Plaza Zaharrean; egun
guztian zehar Bonbereneako txa-

ranga ariko da kaleetan zehar;
14:30ean izango da bazkaria feria-
lekuan ondorengo menuarekin:
paella, oilaskoa, postrea, kafea eta
kopa. Edaria sagardoa izango da
kupeletan. 20 euro ordaindu be-
harko dira; bazkal ostean, Unsain
anaien kontzertua izango da ani-

matzeko; 18:00etan Mulambo
perkutsio taldearekin kalejira
abiatuko dute Ferialekutik, eta ja-
rraian, Larrain dantza izango da
plaza berrian; 23:00etan kontzer-
tuak izango dira Plaza Berrian:
Angelays, Ortophonk eta DJ Pa-
rrutxo.

Alcer Gipuzkoak mahai
informatiboa jarriko du
OSASUNA ]Alcer Gipuzkoako kide-
ek mahaia jarriko dute bihar San
Frantzisko ibiltokian. Bertan infor-
mazioa emango dute organoak
emateari buruz. Giltzurruneko gai-
xotasunei aurre egiteko sortu zen
Alcer elkartea 1976. urtean. Hain
zuzen ere, giltzurrunetako gaixo-
tasuna zuten herritar batzuek sor-
tu zuten, euren eta euren familiako
kideen eguneroko bizitza hobetze
aldera. Elkartea sortu zen garaian
gaixotasun hauei aurre egiteko ba-
liabide gutxi zeuden, eta horretaz
gain ez zegoen gaixotasunaren in-
guruko kontzientziarik, ez eta or-
ganoak ematerakoan ere.

Kutxaespazioa bisitatzeko
irteera Ereiteren eskutik
GIZARTEA ]Ereite elkarte kulturani-
tzak irteera antolatu du etzirako.
Hain zuzen ere, Donostiako Mira-
monen kokaturiko Kutxaespazioa,
Zientziaren kutxagunuea bisitatu-
ko dute. Irteera honetan parte har-
tu nahi duenak izena eman behar-
ko du lehenago ondorengo telefo-
no zenbaki honetara deituta: 678
63 83 94. Telefono zenbaki horre-
tara deituta ere irteerari buruzko
informazio gehiago jaso ahalko da.
Etzirako antolatu duten irteera hau
Ereite elkarteak urtean zehar herri-
tarren integrazioa bultzatzeko an-
tolatzen dituen ekimen ezberdi-
nen artean kokatu behar da.

‘Kirolari ateak zabalik
eguna’ izango da etzi
KIROLA ]Kirolari ateak zabalik eguna
antolatu dute etzirako ondorengo
egitarauarekin: 09:30ean Uztu-
rrera igoera (hamaiketakoa eta
musika izango da; irteera  Santa
Klaratik); 07:30ean mendi irteera
egingo dute Bedaiotik, eta
08:30ean, mendi bizikleta irteera;
09:00etatik 14:00etara Usabal ki-
roldegian ateak zabalik jardunal-
dia izango da dohain; Gipuzkoako
Haur Arrantza txapelketa egingo
dute Oria ibaian; 10:00etan Aero-
biton, Usabal kiroldegian, eta
15:30ean Beotibarren akrosport,
Hip-Hop, Gimnastika artistikoa
eta txikigimeko tailerrak.

L Laburrak

Zaldia ondo zaintzeko argibideak emango dituzte besteak beste.N. LATABURU

Bihar, zaldi raid-ari eta zaldiari
buruzko ikastaro berezia izango da 
Bedaio ›› Kultur
Asteburuaren baitan,
Marian Guridi eta 
Narciso Arrillaga adituek
bideratuko dute ikastaroa.

ERREDAKZIOA

Bihar 16:30ean Bedaioko Artubi
elkartean zaldi raid-ari buruzko
ikastaro interesgarri bat izango da,
Kultur Asteburuaren baitan. Ikas-
taro honek bere funtzio logikoa
badu, izan ere, irailaren 28an Be-
daioko I Hezkuntzazko zaldi raid
lasteketa osatuko dute. Helburua
garbia da: zaldia gehiago ezagutu,
eta hortik abiatuz, animalia erres-
petuz eta zainduz Bedaioko eta
ondoko inguruez gozatzea, bai li-
bre bai lasterketa barruan.

Raid bat mendian egiten den
zaldi lasterketa bat da. Hezkuntza-
koa esaten zaio inguruko jendea
zaldiak dituzten horiek mundu
hau zer den erakutsi nahi dutela-
ko. Pixkanaka, gazteak zaldiaren
mundura hurbiltzen ari dira, «gero
eta zaldi gehiago ikusten da Tolo-
saldean eta hortaz jabeturik atera
nahi dugu lasterketa hau». 

Arrazoia, zaldien hobe
beharrez
Ikastaro hau egitearen arrazoi na-
gusia «izaten diren bizio txar ho-
riek zuzentzea» da. «Zaldia oso
animalia ederra da baina baita deli-
katua ere, eta hortaz jabetu beha-
rra dago».

Ikastaroan, lehenik, raid laster-
ketak dituen arauak azalduko di-

tuzte, bete beharreko baldintzak,
esaterako, gehienezko eta gutxie-
nezko abiadurak, lizentziak, zal-
diaren albaitariaren kontrolak,
kontrol guneetan nola jokatu be-
har den, eta abar.

Zenbait arau bere horretan
errespetatuak izan beharko dira,
«zaldia eta zaldunaren segurtasu-
nagatik». Adibidez, zaldunak kas-
koa beharko du derrigorrez parte
hartzeko, edota zaldiak ezin izan-
go du kontrol probetan hainbate-
ko bihotz taupadatik pasa. «Akaso,
atsedenen denbora luzatuko dugu
edota lizentziak ez dira derrigo-
rrezkoak izango». Parte hau Ma-

rian Guridi albaitariak gidatuko
du. Narciso Arrillaga zaldi hezi-
tzaile eta hazitzaileak, berriz, zal-
diaren ezaugarriei buruz hitz egin-
go du.

Zaldiari buruzko informazioa
Entrenamenduak, elikadurak,
eguneko zaldi buelta batean ere
kontuan izan beharreko gauzak
argituko dituzte. Hortaz, ez dago
lasteketari soilik bideratuta hitzal-
di hau, egunerokotasunean ere
aplika baitaitezke bertan azalduta-
koak.

Zaldiak izan ditzakeen gaixota-
sunak ere jorratuko dituzte: deshi-

dratazioa, kolikoak, arnasketa,
errekuperazioa, garbiketak...
Hauen inguruko informazioa ere
emango dute, «honekin etxean
gure zaldiaren ondoezak somatze-
ko lagungarri izango delakoan an-
tolatu ditugu». 

Ikastaro hau aktiboa izango da
ahal den neurrian, eta «zaldi bat
eramango da Bedaioko frontoira
eta bakoitzak eskuko trotea nola
egiten den, zaldiaren anatomia eta
ezaugarriak bertatik ikus eta senti-
tzeko aukera izango du».

Honela «inguruko zaldi erabil-
tzailei deia luzatzen diegu, azal
daitezen gerora ere gauzak antola-
tzeko prest baikaude», antolatzai-
leen hitzetan. Baina «nola ez, jen-
dearen harrera ikusi behar da». 

Bukatzeko, talo-jatea izango da
bertaratzen direnentzat: txokola-
tea, hirugiharra, txorixoa... izango
dira Artubin jateko aukera.   

Gaur, filma eta 
etzi mendi martxak
Kultur Asteburua gaur hasiko da,
eta horretarako iluntzean Artubi
elkartean film bat ikusteko aukera
izango dute bertaratzen direnek.
Igandean, berriz, mendi martxa
oinezkoentzat eta txirrindularien-
tzat prestatu dute: aurtengoa 2. ur-
tea izango da oinezkoena eta txi-
rrindulariena, lehena. Izena egu-
nean bertan emanez gero, ordu
erdi lehenago eman behar da fron-
toian (07:30ean oinezkoak abia-
tzen hasiko dira, eta txirrindula-
riak 08:30ean). Bestela, www.be-
daio.com webgunean ere eman
daiteke. 

Mahai teniseko
eskolarteko
torneoa izan
dute Asteasuko
Peio Errotan
ERREDAKZIOA

Joan den astean Asteasuko ikasto-
lan mahai teniseko eskolarteko
torneoa jokatu zuten. Guztira 24
ikasle aritu dira maila ezberdine-
tan banatuta: alebinak (neskak eta
mutilak) eta benjaminak.

Ohorezko postuak jokatzeko le-
henik denak denen artean aritu zi-
ren frontoian. Azkenik, benjami-
netan Iker Elizegik irabazi zuen fi-
nala Pablo Herreroren kontra.
Alebinetan nabaritu zen jasotzen
dituzten klaseak kirol honetan,
Olaederran: Ion Flores txapeldu-
na izan zen Peru Ortiz de Zarate-
ren kontra. Nesketan, lau parte-
hartzaile aritu ziren bakarrik eta
Izaro Garmendiak irabazi zuen,
bigarren Alaitz Santos geratuz.

Flemingoen eta Jesusen
Bihotzekoen jaiak bihar
ERREDAKZIOA

Ikasleen urteko lana bukatzen ari
da dagoeneko eta ikastetxeek jaial-
di bereziak egiten dituzte garai
hauetan. Fleming ikastetxekoek
eta Jesusen Bihotzako ikasleek
bihar egingo dute egunean zehar. 

Flemingoak 11:00etan hasiko
dira Olaederran eta dantza eta
abesti emanaldiak eskainiko di-
tuzte. 12:00etan beheko solairuan
argazki, eskulan eta telematikoen
erakusketa izango da. Jangelan,
berriz, 12:45ean ikasleen bertso
emanaldia antolatu dute. 

13:30ean bazkaria izango da
frontoian, eta ondoren, guraso el-
karteak antolatutako ekintzak. 

Jesusen Bihotzekoak 
Jesusen Bihotza ikastolakoak
eguerdian hasiko dira, 14:00etan
pilota eta pala partidekin (DBHko-

ak). 15:00etan futbol partidak izan-
go dira Txermin auzoan. Ordu be-
rean musean aritzeko aukera izan-
go dute DBHko ikasle, irakasle eta
gurasoek Txerminen bertan eta
izena lehenago eman behar da.

16:00etan krosa izango da Txer-
minen. Ondoren, irakasle eta ikas-
leek prestaturiko ikuskizuna es-
kainiko dute. 17:00etan gaztetxo-
en eskulanen erakusketa izango
da. 18:00etan, pailazoen txanda
izango da. Ordu bat beranduago,
berriz, guraso eta haurren jokoak
izango dira. 

19:30ean tonbola eta disko festa
daude. Afari merienda eta tonbola,
ikastolako aterpean. Tonbola hau
DBHko 3. mailakoek prestatu
dute, azken bidaiarako dirua bil-
tzeko asmoz eta pintxoak dasta-
tzeko aukera ere izango da. Taber-
na zerbitzua ere egongo da.

Bertso Paper Lehiaketara
aurkezteko azken eguna
ALEGIA ]Alegian III. Bertso Paper
Lehiaketa antolatu du Zazpi Asto-
ren Gainean bertsozale taldeak.
Lanak Kultur eta Kirol Etxean en-
tregatu edo zazpiastorengaine-
an@gmail.comhelbidera bidali be-
har dira. Azken eguna gaur da.

Gasteizera irteera 
antolatu dute biharko
ALBIZTUR ]Bihar Albizturko jubila-
tuentzat irteera antolatu du Saiaz
Mankomunitateak Gasteizera.
08:00etan abiatuko dira plazatik
izena eman dutenek eta
20:00etarako iritsiko dira berriz.
Batez ere, Alde Zaharra bisitatuko
dute, inguruan bazkalduta.

‘Herria Kantuan’ saiorako
sarrerak agortu egin dira
ALEGIA ]Alegian gaurko Herria
Kantuanemanaldirako sarrerak
agortu egin dira. Beraz, 200 lagun
izango dira Kultur Etxeko herrita-
rrek prestatutako emanaldi bere-
zian gaur, 22:00etan. 

Intxurreko seniorrek ez
dute finala jokatuko
ALEGIA ] Intxurreko senior mailako
areto futboleko jokalariek Ordizia-
ren aurka Gipuzkoako Kopako fi-
nalerdia jokatu zuten asteburuan
eta bertan, galdu egin zuten 6-2.
Finala Altzakoak-ek eta Ordiziak
jokatuko dute. 

Hitza Txapelketako
seniorren emaitzak
PILOTA ]Hitza Pilota Txapelketako
seniorren arteko emaitzak hauek
izan dira: Baez-II-Landiribar 13, Ira-
ola-Lopetegi 22; Lazkoz-Keralt 15,
Amantegi-Lopez 22; Elurbe-Kan-
txo 20 eta Etxeberria-Telletxea
22.  

Frontenis Txapelketako
norgehiagokak asteburuan
BALIARRAIN ]Bihar eta etzi Balia-
rraingo frontoian Baliarraingo Ba-
nakako I. Frontenis Txapelketako
bigarren asteburuko partidak izan-
go dira. Goizean, 08:30ean hasi
eta 19:45ean azken partida jokatu-
ko dute. Etzi, berriz ere ariko dira
08:30ean hasita.  

Udalekuetako hezitzaile
izateko epea zabalik dago
AMEZKETA ]Udaleku irekietan hezi-
tzaile aritzeko Amezketako Uda-
lak epeak zabaldu egin ditu. Uztai-
lerako antolatu nahi ditu udale-
kuak. Hezitzaile lanak egiteko
eskaera egingo dutenen aukerake-
ta egiteko erabiliko diren irizpideak
zehaztuta daude: astean hiru egu-
netan izango litzateke. Gutxienez
1990ean jaiotakoa izan beharko
du eta epea hilaren 12ra arte da. 

L Laburrak

Udako kirol
ikastaroetan
izena emateko
epea zabalik,
astelehenean
ERREDAKZIOA

Villabonako Udalak Uda 2008
kanpaina prestatu du, hainbat
ikastarorekin; bertan, izen-emate
epeak astelehenean zabalduko di-
tuzte hilaren 20ra arte. Udal kirol
bulegoan eman behar da izena,
edo 943 69 44 58ra deituta (1992-
99 bitartean jaiotakoentzat dira). 

Surfa, hipika eta piraguismoa
ikasteko aukera eman dute. Izena
emateko diru sarrera egin behar da
eta izena eta ikastaroa adierazi
egin behar dira. Ordainketa kontu
korronte hauetan egin behar da:
2101 0072 78 00000 68122 edo
3035 0046 73 04609 00005. Olae-
derran aerobik, cycling, tenisa, ige-
riketa, multiekintzak, BBT eta pa-
tinak izango dira. 



«Euskaldunek modu aktiboan entzuten dute
eta ezagutzen dute sakon errotutako musika»
ALASDAIR FRASER › Musikaria

Tolosa ›› Natalie Haas-ekin
batera Mundua Tolosan
08 egitasmoaren azken
kontzertua emango du
bihar Leidor aretoan.

I. GARCIA

Alasdair Fraser bibolin-jotzaile es-
koziarrak eta Natalie Haas txelo-
jotzaile kaliforniarrak kontzertua
emango dute bihar, 20:30ean, Lei-
dor antzokian. Sarrerak 20 euro
balio ditu eta www.kutxa.nethelbi-
dean, Servikutxan edo 943 41 12 00
zenbakian eskura daitezke.
Zer esango zenioke zure musika
ezagutzen ez duenari kontzertu-
ra joateko?
Eman aukera bat zure buruari!
Musika dibertigarria da; basatia
baina bakoitzarentzako gauza bat
ere. Oraindik asko gustatzen zaigu
gure lehen diskoa izan zen Fire and
Grace-eko aldeak esploratzea.
Ehundaka urte dituen tradizio ba-
tetik ateratzen dugu musika eta
leku berrietara eramaten saiatzen
gara.
Zein da Skyedance taldearekin

leku berrietara jo dezakegu talde
batek egin ez dezakeen moduan.  
Nola deskribatuko zenuke Haas-
en estiloa?
Natalie musikari indartsu, emo-
zionalki inteligentea eta kitzikaga-
rria da.  Asko harrituko dituen le-
kuetara eraman dezake txeloa.
Ikaragarrizko erritmoa ematen du
eta horrek guri aukera ematen
digu hainbeste maite ditugun doi-
nu intimoak esploratzeko.
‘In The Moment’ diskoa aurkez-
ten ari zarete.

Gure material berria jotzeko irriki-
tan gaude. Horietako doinu ba-
tzuk aurretik kontzertuak egiten
ari ginela sortutakoak dira. Gure
gustuko beste doinu batzuk ere
joko ditugu.
Aurretik izan zara Euskal Herrian.
Nolakoa da hemengo entzule-
goa?
Nire ustez euskaldunei modu akti-
bo batean entzutea gustatzen zaie
eta ezagutzen dute sakon errotuta
dagoen kultura musikal batek
duen indarra eta energia. Ohore
handia da niretzat nire kultura
euskaldunekin partekatzeko au-
kera izateagatik, bi kulturek antze-
ko bidaia egiten ari garela uste du-
dalako. 
Kritikak jaso izan dituzu musika
eskoziarra egiteagatik San Fran-
ciscon bizi zaren bitartean.
Zure ama hizkuntzan jario duzu-
nean, ez du garrantzirik non zau-
den hitz egiten duzun bitartean.
Bibolin eskoziarrak aukera ema-
ten dizu, harritzen nauen modu
batean, komunikazio unibertsala-
ren lekuak ikutzeko. Bidaiari mu-
sikal/kulturala izan zaitezke, sus-
tariei errespetua diozun heinean.

Askotan oso urruti banago ere, ba-
tez ere Eskoziatik jasotzen ditut
eraginak.
Guztiz musikara dedikatu aurre-
tik, fisikari bezla ere lan egin ze-
nuen. Nola aukeratu zenuen mu-
sikatik bizitzea? Zer da musika
zuretzat?
Musikak nire bizitzan zuen ga-
rrantziaz urte askotan nire buruari
galdetu ostean, konturatu nintzen
ez zela azaleko gauza bat: ez zen
lana bukatu ondorengo egiteko
gauza bat, baizik nire bizitzarekin
egin nahi nuena, hau da, zerbait
egitea jendea aldatzeko eta jendea-
ri emozionalki iristeko aukera
ematen duena. Musika ukendu eta
sendagarri bezala eta aldaketarako
eragile bezala askotan zapaldua
izaten da mendebaldeko gizarte-
an, batez ere berezko musikak.
Maite dut denbora hartzea horre-
tan eta horretatik ikastea eta auke-
rak esploratzea.
Kepa Junkera Villabonan ariko da
jotzen ia ordu berdinean. Berare-
kin izan duzu harremanik. Zer
diozu Junkerataz?
Ez nekien. Agian gero elkartu gai-
tezke berarekin. Kepak bere musi-
karako eta euskal soinuarekiko
duen intentsitatea, sutsu izate hori
eta konpromisoa , nik eskoziar soi-
nurako dudanaren antzekoa da.
Horregatik gonbidatu genuen Sk-
yedance Live proiekturako orain
urte batzuk. Gogoz nago lagun
euskaldunekin kolaborazio gehia-
go egiteko.

HITZA

eta Natalie Haasekin jotzearen
arteko ezberdintasuna?
Gure helburua doinu eta energia
sortzea da, non parte guztien batu-
ra baino hobeagoa den. Ez duzu
behar jende asko egotea eszenato-
ki gainean entzunlegoari mezu in-
dartsu bat emateko, komunikazio
bizikoa, maitasunezkoa eta emo-
ziozkoa. Egia esan, uste dut asko-
ton bikote bat indartsuagoa izan
daitekeela zentzu horretan, guztia
askoz ere nabarmenago dagoela-
ko taula gainean eta bien artean

«Ez dugu kontzertu jakin bat eramaten, beti
saiatzen gara zerbait berezia izan dadin»
KEPA JUNKERA › Musikaria

Villabona ›› Kepa Junkera
trikitilari bilbotarrak
kontzertua emango du
bihar Olaederra
kiroldegian.

I. GARCIA

Hiri diskoaren azken emanaldie-
tako bat izango da Kepa Junkerak
(Bilbo, 1965) Villabonan egingo
duena. Bihar izango da hori,
22:30ean, Olaederra kiroldegian.
Sarrerak salgai daude herriko ta-
bernatan eta okindegietan. 14 urte
artekoek, aurrez 4 euro ordaindu
behar dituzte eta leihatilan 6 euro.
Helduek, aurrez 10 euro eta leiha-
tilan 13 euro «Gazte Txartelarekin
aurrez 7 euro eta leihatilan 10).
Izan zara aurretik Villabonan?
Villabona ezagutzen dut. Trikitixa
jotzen hasi nintzenean Villabona
beti izan zen bilgune bat. Amasako
Izeta estudioetan ere grabatu dut.
Beste disko bat ere aurkeztu nuen
kiroldegian eta oso oroitzapen ona
dut. Zonalde hori musika ohitura
handikoa da, ez bakarrik trikitixa

Proposamen berriak egiten dituen
edozein pertsonak jasoko ditu beti
kritikak. Orain lan berri bat ari naiz
prestatzen urte amaierarako eta
seguru zeresana izango duela. Nik
beti alde positibo batetik hartu dut.
Belaunaldiak eta momentuak ez-
berdinak dira eta logikoa da ezta-
baida horiek izatea. trikitixari da-
gokionez, batzuk pentsatuko zu-
ten ez zitzaidala trikitixa gustatzen
eta guztiz kontrakoa da. Ni trikiti-
xa tradizionalarekin maitemindu-

ta nago. Nire aitonak panderoak
jozten zuen eta nire amaak ere
panderoa jo eta dantzan aritzen
zen. Trikitilari klasikoen zalea
nahiz. Niri doinu berriak, ideia be-
rriak etortzen zitzaizkidan burura
eta orain 30 urte pertsona batek
egiten zuena errepikatu ordez,
nire bidea bilatzea pentsatu nuen.
Niri ere ez zait dena gustatzen eta
ez da txarra iritzi kritiko bat izatea.
Nire bidea maitasun guztiarekin,
lehenaldiari errespetu osoz eta

etorkizunari eta zure kontzertura
etorrtzen denari errespetu osoz
egin dut. 
Nola ikusten duzu gaur egun mu-
sika folk edo herrikoia?
Aldaketa garaia da egungoa. Tek-
nologi berriek bere espazioa bila-
tzen ari da eta jende gazteak bere
bideak bilatzen ari da eta jasotzen
duten deia horri jarraitu behar dio-
te. Nik uste dut etorkizuna bakkoi-
tzak bere pertsonalitatea bilatzean
datzala, baina bide hori sentitu be-
harra dago.  Musikaren mundua
oso konplexua da. Pixkanaka joan
behar zara, pausoz-pauso
Musikenen irakaslea zara. Nola
ikusten duzu zure lanaren alderdi
hori?
Asko gustatzen zait. Konztertu ba-
tean hainbat gauza transmititzen
dituzu, baina ez dago hainbeste
harreman pertsonalik. Ikasleei bil-
tzen joan zaren eta egun dituzun
esperientzia guztia eman diezaio-
kezu. Irakasle izatea ez da zerbait
estatikoa. 
Alasdair Fraserrek Tolosan joko
du larunbatean ere. Zer esango
zenuke berari buruz?
Berak nirekin grabatzeko eta nik
berarekin grabatzeko zortea izan
dut, eszenatokian batera izan
gara... Bera eta bera bezalako musi-
kariengandik asko dugu ikasteko,
musika benetan sentitzen dutela-
ko. Sentimendu askorekin eta poz-
tasun askorekin jotzen duen musi-
karia da. 

HITZA

tradizonalarena, baita trikitixare-
ki egin diren proposamen berrie-
na ere.
Hiri diskoarekin egiten ari zaren
emanaldietako bat izango da. 
Bai, esan daiteke proiektu honen
azken emandiak izaten ari direla.
Kontzertuetan ez naiz bakarrik
azken proiektuan oinarritzen,
beste lanetako abestiak ere sar-
tzen ditugu. Gure musika ez da
izaten hainbeste azken lanekoa,
gehiago izaten da espazioan ber-
tan eta unean musika sortzea.
Abestiak ere aldatu egiten ditut,
inprobisazioekin eta. Ez dugu
kontzertu jakin bat eramaten, beti
saiatzen gara zerbait berezia izan
dadin. Kontzertuan bertan ere
zerbait aldatu dezaket eta musika-
riek ere badakite hori. Baina ho-
rrela izan dadin nahi izan dut beti.
Eta gustatzen zait musikoek ten-
tsio sortzaile hori izatea ere eta
hain justu taldeak horixe du na-
barmentzekoa, zuzenean duen in-
darra, energia eta bizitasuna.
Trikitixa beste doinu eta soinu
batzuetara eramateagatik kriti-
katua izan zara.



Deialdiak
]Bidegoian. Ostiralean Izar Arregi
psikologoak Emakume edo gizo-
nezko... bizitzari aurre egin beharso-
lasaldia eskainiko du balionitzeko
gelan 17:00etan eta 21:00etan
afaria izango da Kontzeju jatetxe-
an. Afarirako izena eman nahi du-
tenek jatetxera bertara dei dezake.

Kirolak
]Bedaio. Bedaioko II. Mendi Mar-
txa eta I. Bizikleta Ibilaldia antolatu
dituzte ekainaren 8an. 6-8 ordu in-
guruko ibilaldia oinez 7:30ean
abiatuta eta 3-4 ordukoa bizikle-
taz, 8:30ean abiatuta. Izen-ema-
tea, Artubi elkartean.

Erakusketa
]Alegia. Alegiako jubilatuen ta-
bernan Noelia Crujeirasen margo-
lan abstraktoak izango dira ikusgai
hilabete osoan zehar. Asteartetik
igandera bitarte.
]Tolosa. Aitzol udal euskaltegia-
ren 25. urteurrena dela eta, ikasle
eta ikasle ohien lanen erakusketa
ikus daiteke bertan.
]Tolosa. Jose Luis Lopez Tolosa-
ren margolanak ikusgai daude
Itaie tabernan. Tolosa, Donostia,
Donibane eta Errezilgo paisajeak.

Zinema
]Tolosa. Antzerkiaren Nazioarte-
ko Egunean, Charles Chaplinen
Candilejas filma (JBA) emango
dute Leidor aretoan 22:30ean.

›› GUARDIAKO FARMAZIAK
]Tolosa. Morant, R. Zabalarreta,
1. 943 673649.
]Leitza. Larraia, M.I. Elbarren, 95.
112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Antzerkiaren festa
Amarotz auzoan
TOLOSA ]Amarozko Antzerki Asteak hamar urte bete ditu aurten eta go-
gotik ari dira ospatzen urteurrena. Pasa den astean ekin zieten antzezla-
nei eta atzo, esaterako, Auzo-Etxean Kontu-Kantoiren Esaldi bat, esaldi
bi... Kontu-kontari izan zen ikusgai. Bihar ere izango da zer ikusia auzoan,
Valenti Piñoten ikuskizun bat taularatuko baitute Auzo-Etxean. Ekital-
diari 20:00etan emango diote hasiera eta Una clase de Don Abilidu izena.
Halaber, gaur Antzerki Astearen egitarauaren baitan, Caldilejas filma
izango da ikusgai, Leidorren, 22:30etik aurrera. E.E.

Urte askoan!
Zorionak aitona! 
Muxu handi bat Iker eta 
zure familiaren partetik.

AAgurrak

‹‹ Goiza Arratsaldea Tenperatura Bihar
2008-06-06

Eguraldia

›› 18°›› 12°

GOIZA ESTALIA
ARRATS. ESTALIA
BEROENA 18°
HOTZENA 12°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

